
CONVENIO DE COLABORACION ENTRE “GALARIA EMPRESA Pl]BLI(’:A DE SERVIZOS
SANITARIOS S.A.:’ E A UNIVERSIDADE DE SANTIAGO, PARA A REALIZACION DE PROXECTOS
DE INVESTIGACION INDUSTRIAL NO MARCO DUN PROGRAMA DE DOUTORAMENTO.

MEMORIA XUSTIFICATIVA

O xerente do Servizo Galego de Saude, DECLARA:

Que GALARIA Empresa Publica de Servizos Sanitarios S.A formalizou, o dia 03 de outubro de
2024, coa Universidade de Santiago o instrumento convencional arriba referido, que ten unha
vixencia de 4 afos, a contar desde o dia seguinte ao da sua sinatura. Non obstante, de
conformidade co establecido no artigo 49 da Lei 40/2015, do 1 de outubro, de réxime xuridico
do sector publico, antes da finalizacién do prazo de vixencia, os asinantes do convenio
poderan acordar a sua prorroga.

Que o instrumento convencional ten por obxecto establecer os termos polos que se rexera a
colaboracién efectiva entre as partes para que o doutorando designado por Resolucién do 7
de decembro de 2023, conxunta da Conselleria de Economia Industria e Innovacién e da
conselleria de Cultura, Educacién, Formacién Profesional e Universidades, pertencente a un
Programa de doutoramento da Universidade de Santiago, poida realizar a tese doutoral no
marco dun proxecto de investigacién industrial, aos efectos de optar a Menciéon de
“Doutoramento Industrial”.

O devandito proxecto realizarase nun entorno dual, empresarial e académico, o que implica a
necesaria participacién conxunta dun supervisor designado/a por GALARIA, e dun director/a
de tese designado/a pola Universidade de Santiago, asi como a organizacién e distribucion do
tempo de traballo do doutorando/a entre ambas institucions.

Que existe converxencia de intereses entre as entidades asinantes en orden & consecucion do
obxectivo referido.

Que o instrumento convencional asinado se fundamenta no seguinte:

Que GALARIA Empresa Publica de Servizos Sanitarios S.A, dentro do seu obxecto social
atdépase “a participacidn en iniciativas, proxectos ou actividades de I+D+i en Biomedicina ou
en Ciencias e Tecnoloxias da Saude e outras relacionadas co sector sanitario que permitan a
xeracion de cofiecemento cientifico ou tecnoldxico no ambito da saude, asi como a sua
aplicacién e transferencia, ser prexuizo das competencias da Axencia Galega para a Xestion
do Cofiecemento en Saude (ACIS)".

Dentro de dita actividade atopase actualmente a participacion de proxectos de investigacion
relacionados coa mellora dos procesos de fabricacion de medicamentos CART-T e o
desenvolvemento de novos CART-Ts.

Por Orde do 30 de xufio de 2023, conxunta da Conselleria de Economia, Industria e Innovacion
e da Conselleria de Cultura, Educaciéon, Formacion Profesional e Universidades, pola que se
establecen as bases para a concesion, en réxime de concorrencia competitiva, das axudas
para a formacién de doutores e doutoras das universidades do Sistema universitario de
Galicia (SUG) en empresas e centros de innovacion e tecnoloxia, programa Doutoramentos
industriais, e se procedeu a sua convocatoria para o exercicio 2023 (cédigo de procedemento
administrativo IN606D).

De conformidade coa convocatoria, o programa doutoramentos industriais ten como
obxectivos:

a) Promover a colaboracién efectiva e a transferencia de cofiecemento entre as
universidades do SUG e o tecido empresarial mediante a sinatura de convenios ou acordos
que regulen o desenvolvemento dun proxecto de investigacion industrial.

b) Potenciar a captacion de mozos e mozas investigadores e investigadoras para que
desenvolvan proxectos de investigacion nas empresas que os contraten e que lles permita
obter un doutoramento industrial en sectores de interese estratéxico rexional.

c) Posibilitar a incorporacién de persoal doutor mozo as empresas, unha vez que remate a
axuda e desta maneira abrirlles novas saidas profesionais.

d) Fortalecer a colaboracién entre as empresas e as universidades do SUG.

Que a Universidade de Santiago é unha institucion de dereito publico que goza de autonomia
e esta dotada de personalidade e de capacidade xuridica e de patrimonio propios, e que ten
como finalidade a prestacion do servizo publico da educaciéon superior mediante a
investigacion, a docencia, o estudo, a transferencia do cofiecemento & sociedade e a
extension universitaria.

Para tal efecto, o Real Decreto 99/2011, de 28 de xaneiro, polo que se regulan as ensinanzas
oficiais de doutoramento, prevé no seu artigo 8 que a universidade, de acordo co que
estableza a sUa normativa, definird a sua estratexia en materia de investigacion e de
formacion doutoral que se articulara a través de programas de doutoramento desenvolvidos
en Escolas de Doutorado ou nas suas outras unidades competentes en materia de
investigacion, de acordo co establecido nos estatutos da universidade, nos respectivos
convenios de colaboracién e no citado real decreto.

A citada estratexia contard preferentemente con aliados externos para a sla posta en
marcha en virtude de complementariedades, comparticion de excelencia ou sinerxias coas
estratexias de I+D+i doutras institucions. Neste sentido, os programas de doutoramento
poden levarse a cabo de forma conxunta entre varias universidades e contar coa
colaboracién, expresada mediante un convenio, doutros organismos, centros, institucions e
entidades con actividades de I1+D+i, publicos ou privados, nacionais ou estranxeiros.

Por outra banda, o artigo 15.bis do Real Decreto 99/2011, de 28 de xaneiro, prevé que o titulo
de Doutor poderd incluir a mencién “Doutorado industrial’, sempre que concorran unha serie
de circunstancia que o mesmo precepto refire.

Ambas instituciéns consideran que a colaboracidn mutua pode contribuir ao mellor
desenvolvemento das actividades que lle son propias e a consecucién dos seus fins, asi como
a optimizacién dos seus recursos materiais e humanos, polo que convefien na sinatura do
presente convenio de colaboracion .

Os intereses converxentes das partes asinantes exclien o animo de lucro, e non poden
satisfacerse axeitadamente mediante a celebracion dun contrato dos contemplados na Lei
9/2017, do 8 de novembro, de Contratos do Sector Publico pola que se traspofien ao
ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2014, ou doutro instrumento alleo & natureza
estritamente convencional.

En atencién ao exposto, e a fin de dar cumprimento ao preceptuado no artigo 15.2 da Lei
1/2016, do 18 de xaneiro, de transparencia e bo goberno, estimouse xustificado o recurso a
sinatura do instrumento convencional, con exclusién doutras figuras.

E para que conste, asinase esta memoria, en Santiago de Compostela.

